
సుం ద ర కాం డ ము








కోదండ దీక్షాది - గురుఁడైనయట్టి

రాము బాణము లీపు - రంబుతో నిన్ను

సాము జామింట భ - స్మము సేయఁగలవు!

తగునె నీ కీ పర - దారాభిరాష?

అగణితంబగు పాప - మందు నిందులను

పుణ్యము ల్పాపంబుఁ - బ్రోఁద్రోయుననిన

పుణ్యపాపము లను - భూతియోగ్యములు4030  

చేసిన పుణ్యముల్ - క్షీణించుదనుక

నీసర్వసౌఖ్యంబు - లీవు వొందితివి

పాయని పాపాను - భవకాలమునకు

నీయవనిజఁ దెచ్చి - యింట నుంచితివి.

కాలుని పాశముల్ - గళమునఁ జుట్టు

పోలిక మృత్యువు - భూపుత్రి నీకు!

నీయంతవానికి - నీచకృత్యంబు

సేయఁ జెల్లునె? పర - స్త్రీలఁ గోరుదురె?

ధరణి నీయంత ప్ర - ధానపూరుషుఁడు

పరకాంతఁ దల్లి గాఁ - బాటింపవలదె?
4040  

అప్పుడుగా నీ మ -  హామహిమంబు

కప్పువాసి త్రిలోక - గణనీయ మగును

ఈలంకఁ జెఱుపంగ - నిలఁ బుట్టినట్టి

కాళరాత్రి యనంగఁ - గనుము జానకిని

తెలియవు సీతపా  - తివ్రత్యమహిమఁ

బొలిపోవు నీ పుణ్య - భోగభాగ్యములు!

ఖరదూషణాదుల - ఖండించుటయును

శర మొక్కటను వాలిఁ - జంపివైచుటయు

